
IceNAV ᒐᕙᒪᒃᑯᓐᓂᑦ ᑲᒪᒋᔭᐅᓪᓗᓂ ᐱᓕᕆᐊᖅ ᐱᐅᓯᒋᐊᖅᑕᐅᖁᓪᓗᒋᑦ ᐊᑑᑎᖃᑦᑎᐊᕐᓗᑎᒡᓗ 

ᐊᑦᑕᕐᓇᖅᑕᐃᓕᒪᖁᓪᓗᒋᑦ ᑕᕆᐅᒃᑯᑦ ᐃᖏᕐᕋᓂᐅᕙᒃᑐᑦ ᓯᑯᖃᖅᑐᒥ ᐃᒫᒍᑦ ᐱᓗᐊᕈᓐᓃᕐᓗᑎᒡᓗ ᑕᑎᖃᖃᑦᑕᕐᓂᖏᑦ 

ᐃᓄᖃᖅᑐᓂᒃ ᖁᓕᒥᒎᒃᑯᑦ ᖃᖓᑕᓂᕐᓄᑦ ᓯᑯᒥ ᖃᐅᔨᑦᑎᐊᕐᓂᕐᒧᑦ. IceNAV ᐱᓕᕆᐊᖑᔪᖅ ᑯᐃᓐ ᓄᓇᖓᓂ ᑲᓇᑕᒥ 

ᐅᓇᑕᖅᑐᒃᓂᑦ ᐊᒻᒪᓗ ᑲᓇᑕᒥ ᓯᑯᓯᐅᖅᑎᒃᑯᓐᓂᑦ ᐊᑐᖅᑕᐅᓪᓗᑎᒃ ᐃᑲᔪᖅᑕᐅᓪᓗᑎᒡᓗ ᐊᔾᔨᒌᙱᕈᓘᔭᖅᑐᑦ 

ᒐᕙᒪᒃᑯᓐᓂ ᓴᓇᕝᕕᐅᔪᑦ. IceNAV ᖃᐅᔨᓴᕐᓂᖅ ᐱᓕᕆᐊᖑᔪᖅ ᑕᕝᕙᖓᑦ ᐅᒥᐊᕐᔪᐊᒥ ᑲᓇᑕᒥ ᓯᑯᓯᐅᖅᑎᒃᑯᓐᓂᑦ 

Hᐃᐊᓐᓄᕆ ᓚᐅᓴᓐ (CCGS Henry Larsen) ᓯᑯᓯᐅᑎ ᐃᓚᒋᔭᐅᓪᓗᓂ ᐊᑐᖅᑕᐅᒐᔪᒃᑐᖅ ᐅᑭᐅᖅᑕᖅᑐᒥ 

ᐅᒥᐊᕐᔪᐊᒃᑯᑦ ᑎᑭᓴᖅᑕᐅᔪᓂᒃ ᑎᑭᑎᑦᑎᓂᕐᒧᑦ ᐊᒻᒪ ᓯᑯᓯᐅᕐᓂᕐᒧᑦ ᐱᓕᕆᐊᖅ ᐊᐅᔭᐅᑉ ᓄᙳᐊᓂ ᐊᒻᒪ 

ᐊᑭᐊᒃᓴᓕᓵᖅᑎᓪᓗᒍ.  

ᑭᒡᓕᓯᓂᐊᖅᑏᑦ ᐱᓕᕆᖃᑎᒌᑦ ᐱᖃᓯᐅᔾᔨᔪᑦ ᖃᐅᔨᓴᖅᑎᓂᒃ ᑖᒃᑯᓇᙵᑦ ᓴᐳᓐᓂᐊᖅᑎᒃᑯᑦ ᖃᐅᔨᓴᖅᑎᖏᑦ ᐊᒻᒪ 

ᐱᕙᓪᓕᐊᑎᑦᑎᔨᑦ ᑲᓇᑕᒥ (DRDC), ᑲᓇᑕᒥ ᖃᐅᔨᓴᖅᑎᑦ ᑲᑎᒪᔨᖏᑦ (NRC), ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC), ᑲᓇᑕᒥ ᓯᑯᓕᕆᔨᑦ (CIS), ᓈᓴᒃᑯᑦ (NASA) ᓄᓇᐅᑉ ᖄᖓᓂ ᐃᒪᕐᒥ ᐊᒻᒪ 

ᑕᕆᐅᕐᒥ ᓄᓇᙳᐊᓕᕆᓂᖅ (SWOT) ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᖅ, ᐊᒻᒪ ᓇᐃᑑᒃᑯᑦ (NATO) ᑕᕆᐅᕐᔪᐊᕐᒥ 

ᖃᐅᔨᓴᕐᕕᒃ (CMRE) ᐃᑲᔪᖅᓱᖅᑕᐅᓪᓗᑎᒃ ᑲᓇᑕᒥ ᓯᑯᓯᐅᖅᑎᒃᑯᓐᓂᑦ (CCG).  

ᐸᕐᓇᒃᑕᐅᓯᒪᔪᑦ ᖃᐅᔨᓴᕐᓃᑦ ᑐᕌᒐᖃᖅᑐᑦ ᐆᒃᑐᕋᐃᓗᑎᒃ ᐊᒻᒪ ᑐᑭᓯᔭᐅᓗᑎᒃ ᐃᓗᓕᖏᑦ ᐳᒃᑕᔪᑦ ᓯᑯᐃᑦ ᐊᒻᒪ 

ᓯᕐᒥᒥᖔᖅᑐᑦ ᓯᑯᐃᑦ ᐊᑐᕐᓗᑎᒃ ᖃᐅᔨᔾᔪᑎᓂᒃ ᐋᖅᑭᒃᓯᒪᔪᓂ ᐅᒥᐊᕐᔪᐊᒥ, ᖁᓕᒥᒎᕋᓛᑦ ᐊᔾᔨᓕᐅᕈᑎᓖᑦ 

ᖃᖓᑕᑎᑕᐅᕙᒡᓗᑎᒃ ᐅᑎᖅᐸᒡᓗᑎᒡᓗ ᐅᒥᐊᕐᔪᐊᒧᑦ, ᖃᖓᑦᑕᖅᑎᑕᐅᓯᒪᔪᑎᒍᑦ, ᐊᒻᒪᓗ ᒥᑭᑦᑐᖅ ᐃᒫᐅᑉ ᐃᓗᐊᒍᑦ 

ᐃᖏᕐᕋᓲᖅ. ᖃᐅᔨᔾᔪᑏᑦ ᐊᑐᖅᑕᐅᓲᑦ ᐆᒃᑐᕋᐃᖏᓐᓇᕋᔭᖅᑐᑦ ᓯᑯᐃᑦ ᖃᓄᐃᓕᖓᓂᖏᓐᓂᒃ ᖃᓂᒋᔭᖏᓐᓂ 

ᐅᒥᐊᕐᔪᐊᑦ ᐃᖏᕐᕋᑎᓪᓗᒋᑦ. ᖄᒃᑲᓐᓂᐊᒍᑦ, ᑭᒡᓕᓯᓂᐊᖅᑏᑦ ᐃᓕᕆᖃᑎᒌᑦ ᓂᐅᖃᑦᑕᕐᓂᐊᖅᑐᑦ ᐅᒥᐊᕐᔪᐊᒥᑦ ᑕᕆᐅᒥ 

ᓯᑯᓄᑦ ᐱᔪᒪᓪᓗᑎᒃ ᐊᒻᒪ ᐆᒃᑐᕋᖅᑕᐅᓗᑎᒃ ᑕᕆᐅᒥ ᓯᑯᐃᑦ ᖃᓄᐃᓕᖓᓂᖏᑦ. ᐆᒃᑐᕋᐃᓃᑦ ᐱᖃᓯᐅᔾᔨᓂᐊᖅᑐᑦ 

ᑕᕆᐅᑉ ᓯᑯᐊᓂ ᓂᐅᖅᑐᐃᓗᑎᒃ, ᑲᑎᑕᐅᓗᑎᒃ ᖃᐅᔨᓴᒐᒃᓴᑦ ᑕᕆᐅᒥ ᓯᑯᐃᑦ ᐊᐅᓚᐅᑎᓕᖕᓄᑦ ᖃᐅᔨᓴᖅᑕᐅᖁᓪᓗᒋᑦ, 

ᐱᓕᕆᐊᖃᕐᓗᑎᒃ ᓂᒡᓕᓇᕐᓂᖓᓄᑦ ᐊᒻᒪ ᑕᕆᐅᖑᓂᖓᓂᒃ ᐆᒃᑐᕋᐃᓃᑦ ᐃᒫᓂ ᖃᓂᒋᔭᖓᓂ ᐊᒻᒪ ᐊᑖᓃᑦᑐᑦ 

ᑐᕌᒐᕆᔭᐅᔪᑦ ᓯᑯᐃᑦ ᐳᒃᑕᔪᑦ, ᐆᒃᑐᕋᖅᑕᐅᓗᑎᒃ ᓯᑯᐃᑦ ᐃᔾᔪᓂᖏᑦᑕ ᖃᓄᐃᓕᖓᓂᖏᑦ ᐊᑐᕐᓗᑎᒃ ᐊᔾᔨᐅᙱᑦᑐᓂᒃ 

ᖃᐅᔨᔾᔪᑎᓂᒃ ᐊᒻᒪ ᐃᒫᓂ ᓂᐱᖃᖅᑐᑦ. ᐆᒃᑐᕋᐃᓃᑦ ᐊᑐᖅᑕᐅᓂᐊᖅᑐᑦ ᐱᕙᓪᓕᐊᑎᑕᐅᓪᓚᑦᑖᖁᓪᓗᒋᑦ ᖃᐅᔨᓴᕈᑏᑦ 

ᑲᑎᑕᐅᔪᑦ ᖃᐅᔨᓴᕈᑎᓂᑦ.  

ᖃᐅᔨᓴᕐᓂᖅ ᐊᑐᖅᑕᐅᓂᐊᖅᑐᑦ ᓄᓇᓂ ᐊᕕᒃᑐᖅᓯᒪᔪᓂ ᖃᓂᒋᔭᖓᓂ ᓱᓪᓗᐊᓗᒃ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ 

ᑕᕆᐅᒃᑯᑦ ᐊᖅᑯᑎᖓᓂ ᑕᑯᖃᑦᑕᐅᑎᖃᑦᑕᕐᓃᑦ, ᐱᖃᓯᐅᑎᓪᓗᒍ ᑕᓪᓗᕈᑎᐅᑉ ᐃᒪᖓ, ᐱᐅᕆᐅᑉ ᐃᑭᖓ (Parry 

Channel), ᐲᔫᑉ ᑲᖏᖅᖢᖓ (Peel Sound), ᐃᑦᑐᐊᖅᑑᖅ (M’Clintock Channel), ᐊᒻᒪ ᐳᒃᑭᑦᑐᔮᖅ (Prince 

Regent Inlet), ᐋᒡᒌᓯ 20 ᐊᒻᒪ ᐋᒡᒌᓯ 30 ᐊᑯᓐᓂᖓᓂ. ᑭᒡᓕᓯᓂᐊᖅᑏᑦ ᐱᓕᕆᖃᑎᖐᑦ ᑖᒃᑯᓂᖓᓪᒪᑦᑖᖅ 

ᑐᕌᒐᖃᕐᓗᑎᒃ ᐊᖏᔪᓂᒃ, ᐊᐅᓚᙱᑦᑐᓂᒃ ᓯᑯᓂᒃ ᐳᒃᑕᔪᓂᒃ ᐆᒃᑐᕋᐃᓂᕐᒧᑦ ᐊᒻᒪ ᓂᐱᓕᐅᕇᓐᓇᕋᔭᖅᑐᑦ 

ᐃᓘᓐᓇᖏᓐᓂᒃ ᑕᕆᐅᑉ ᓯᑯᐊᑕ ᖃᓄᐃᓕᖓᓂᖏᓐᓂᒃ ᐃᖏᕐᕋᕝᕕᒋᔭᖏᑕ ᐊᖅᑯᑎᓗᒃᑖᖓᓂ. ᐅᒥᐊᕐᔪᐊᖅ 

ᐃᖏᕐᕋᑐᐃᓐᓇᕆᐊᓕᒃ ᓯᓚᑖᓄᑦ ᑕᕝᕙᓂ ᓄᓇᓂ ᐊᕕᒃᑐᖅᓯᒪᔪᒥ ᖃᐅᔨᔪᒪᓪᓗᑎᒃ ᓈᒻᒪᒃᑐᓂᒃ ᓯᑯᓂᒃ ᒪᓕᒃᖢᒋᑦ 

ᓄᓇᖓᑕ ᖃᓄᐃᓕᖓᓂᖓ ᐃᖏᕐᕋᓕᖅᑎᓪᓗᒋᑦ. ᖃᐅᔨᓴᕐᓂᖅ ᑐᕌᒐᖃᕐᓂᐊᖅᑐᑦ ᓯᑯᒥᒃ ᐃᖏᕐᕋᓂᕐᒦᑦᑐᓂᒃ 

ᐃᖏᕐᕋᕝᕕᐅᔪᓐᓇᖅᑐᒥ ᐃᒪᕐᒥ.  

